
Кашни çаврăмĕнче ылмашăнса:

Тен йăлăхтарнă тунсăхăм та хăпĕ,

Тен, кайĕ уссăр ĕçĕм те ăнса?



Ăçта хытса, алла усса тăнин уссийĕ?

Ылмашăнуллă куçăмра кăна

Киввин нăймакине сĕннийĕн сийĕ

Сирсе, сарать çерем пек çĕн куна.



Апла, ылмашăнтăр кунсен эрешĕ —

Тĕрлетĕр ĕмĕт курнă чечеке,

Яланхиллех ăспа чĕрем кĕрешĕ,

Ĕçре ывăннине ирттерĕ кĕреке.



Тен, йăлăхтарнă тунсăхăм та хăпĕ,

Тен, кайĕ уссăр ĕçĕм те ăнса?

Кашни çаврăнура ылмашăнса!

  